
ტექნიკური დავალების დანართი N2.2. 
მარტვილის მუნიციპალიტეტის, სოფელ ნაგვაზაოს საჯარო სკოლის (ს/კ:N 41.07.31.009) 

რეაბილიტაცია  

(ანოტაცია) 

 

ობიექტი მდებარეობს  მარტვილის მუნიციპალიტეტის, სოფელ ნაგვაზაოში. ტერიტორიის 

მესაკუთრეა სახელმწიფო (საკადასტრო კოდი, N 41.07.31.009). მიწის ნაკვეთის საერთო ფართობია: 

15000.00 კვ.მ.  

სოფ. ნაგვაზაოს საჯარო სკოლა მდებარეობს სეისმურად აქტიურ ზონაში (8 ბალი). შენობა 

პროექტით სკოლისათვის იყო განკუთვნილი და 300 მოსწავლეზეა გათვლილი, ამჟამინდელი 

რაოდენობა კი შეადგენს 117 მოსწავლეს. სკოლის შენობას აქვს ტეხილი ფორმა და დგას 

მოსწორებულ მიწის ზედაპირზე. იგი შედგება ერთი ბლოკისგან, რომელიც ორ სართულიანია. 

ასევე სკოლის ტერიტორიაზე არის ერთი დამხმარე შენობა, რომელიც არის სანკვანძი რომელიც 

კარგ მგომარეობაშია და შესაძლებელია მისი ექსპლოატირება. 

       შენობის ძირითად სამშენებლო მასალას წარმოადგენს სილიკატურ და თიხის აგურებს , ხოლო 

სართულშუა გადახურვა შესრულებულია ანაკრები რკინაბეტონის ღრუტანიანი ფილებით. 

საძირკველი  არის ლენტური, საშენ მასალად გამოყენებულია ბეტონი. სკოლას აქვს 4  

შესასვლელი (ერთი ძირითადი და სამი დამხმარე), გარე კარები არის ხის, დაზიანებული აქვს 

სახელურები. სკოლაში არის 2 კიბე, რომლებიც მოწყობილია ლითონის კასაურებზე, ანაკრები 

ბეტონის მოზაიკური ფილებით, რომელთა ნაწილიც დაზიანებულია, ასევე დაზიანებულია 

მოაჯირები. ფანჯრები ხის არის, რომელიც არ არის დამაკმაყოფილებელ მდგომარეობაში და 

საჭიროებს გამოცვლას. შენობის სახურავის ძირითადი ნაწილი არის 4 ქანობიანი ხის 

კონსტრუქციის, რომელიც გადახურულია მოთუთიებული თუნუქით, მისი საფარი არ არის 

დამაკმაყოფილებელი, დაზიანებულია წყალშემკრები ღარები, ძაბრები და წყალდამშვები 

მილები. 

        ფასადი შელესილია ქვიშა-ცემენტის ხსნარით და დაახლოებით 40% ჩამოყრილია, ასევე 

კოროზირებული მილებისაგან დაბინძურებულმა წყალმა გააფუჭა საღებავი, ამოშენებული 

ფანჯრები არ არის შელესილი. საკლასო ოთახებსა და ვესტიბიულში  არის მაღალი ნესტის 

მაჩვენებელი და ჩამოცვენილია ნალესი. ვესტიბიულის იატაკი მოწყობილია კერამოგრანიტის 

ფილებით, მათი ნაწილი აყრილია. საკლასო ოთახებში მოწყობილია ხის პარკეტი, მათი ნაწილი 

ასევე აყრილი და დაზიანებულია. შენობის შიდა კედლები აშენებულია ბლოკით. შიდა კარები 

არის ხის ძველი და დაზიანებულია(არ გააჩნია საკეტები). სკოლის გათბობა ხორციელდება შეშის 

ღუმელელებით, (შეშა ინახება სკოლის ეზოში და ერთ-ერთ საკლასო ოთახში). 

       სკოლას არ აქვს კანალიზაციის სისტემა, ეზოს ტუალეტი აზიური ტიპის არის რომელიც 

ახალი აშენებულია დადამაკმაყოფილებელ მდგომარეობაშია. სკოლას ელექტრო ენერგია 

მიეწოდება საჰაერო კაბელით. ელექტრო გაყვანილობა ძველია და არ არის დაფარული. შენობაში 

გამოკრულია სახანძრო დაფა, რომელიც არასრულია და  ცეცხლმაქრებს საექსპლუატაციო ვადა 

გასული აქვთ.      

  სკოლის ტერიტორიაზე არის ღობე და მის ტერიტორიაზე გადაადგილება ხდება თავისუფლად. 

მოწყობილია ლითონის  ჭიშკარი, რომელიც დაზიანებულია და საჭიროებს გამოცვლას. ძირითად 

შენობამდე მისვლა ხდება ქვაფენილიანი ბილიკით.  კეთილმოწყობა არის მხოლოდ ხელოვნურად 

დარგული მრავალწლოვანი ფოთლოვანი ხეები და ბუნებრივად ამოსული ხეები. ასევე სკოლის 

ტერიტორიაზე არის სპორტული მოედანი რომელიც ცუდ მდგომარეობაშია და საჭიროებს 

რეაბილიტაციას. სპორტული დარბაზი მწვავედ ავარიულია, მისი გადახურვა მოწყობილია 

წიბოვანი რკინა-ბეტონის ფილებით, გადახურვა ბრტყელია რულონური მასალით, მისი 

დაზიანებების გამო ატმოსტერული ნალექები ჩაედინება კედლებზე, ფილები ზოგიერთ 

ადგილზე ჩამტვრეულია, მოჩანს კოროზირებული არმირება, არის ხავსიანი ზონები, მისი მზიდი 



კედლები გამოფიტულია. სკოლის ეზოში დაყრილია სამშენებლო ნაგავი, მოჭრილი ხის მორები 

და ტოტები. შემოსასვლელში მოედინება ღელე, რომელიც არ არის დაფარული ცხაურით. 

 

 

 

საპროექტო გადაწყვეტილება 

 

    დაპროექტებულია ერთი მრავალფუნქციური ლაბორატორიული ოთახი 23 მოსწავლეზე. 

პროექტით, ასევე გათვალისწინებულია სპორტული დარბაზის სრული რეაბილიტაცია და ცალ-

ცალკე გასახდელების მოწყობა (ბიჭებისთვის და გოგონებისთვის). დაპროექტებულია ახალი 

ტუალეტების ბლოკი, რომელიც განთავსდება მთავარ შენობაში. 

გათვალისწინებულია პირობები შეზღუდული შესაძლებლობის მქონე პირებისათვის (ტუალეტი, 

ლიფტი) რათა გაადვილდეს ხელმისაწვდომობა სკოლასთან, მათ შორის სპორტულ დარბაზთან. 

იმისათვის რომ მივაღწიოთ ზემოაღნიშნულ მიზანს, საპროექტო ჯგუფმა გაითვალისწინა ქვემოთ 

ჩამოთვილი სამუშაოები: 

 

• მთავარი შენობის რეაბილიტაცია; 

• ახალი ტუალეტის ბლოკის მოწყობა 

• ახალი საქვაბე შენობის აგება; 

• გარე საინჟინრო ქსელების რეაბილიტაცია და ახლის მოწყობა; 

• სკოლის მიმდებარე ტერიტორიის კეთილმოწყობა, მათ შორის სატრანპორტო გზის, რომელიც 

დამატებულია პროექტში; 

• სარეაბილიტაციო შენობისთვის წყლის, გათბობის, ვენტილაციისა და ელექტრო ქსელების 

მონტაჟი. 

 

    მთავარი სკოლის შენობა ასიმეტრიული მრავალკუთხედის ფორმისაა, რომლის საძირკველიც 

ლენტური ტიპის არის. სკოლის შენობის აბსოლუტური ნული (+-0,00) შეესაბამება ზღვის 

დონიდან +137,58 მ სიმაღლეზე ნიშნულს. პირველ სართულზე (+-0,00 ნიშნული) 

დაპროექტებულია ვესტიბიული, 4 საკლასო ოთახი, ადმინისტრაციის ბლოკის 1 ოთახი 

მანდატურის ოთახი. 1 კომპიუტერის ოთახი, ლაბორატორია თავისი დამხმარე ოთახით, ექიმის 

ოთახი, ბუფეტი, გამოყოფილი სანკვანძები ბიჭებისა და გოგონებისათვის, ასევე შეზღუდული 

შესაძლებლობის მქონე პირებისათვის და მასწავლებლებისთვის. შეზღუდული შესაძლებლობის 

მქონე პირებისათვის მთავარი შესასვლელი უზრუნველყოფილი იქნება ლიფტით, ასევე 

სპორტულ დრბაზში მოეწყობა გასახდელები (ბიჭებისა და გოგონებისათვის), სპორტის 

მასწავლებლისა და ინვენტარის ოთახი. მეორე სართულზე (+3,20 ნიშნული) განლაგებულია 8 

საკლასო ოთახი, 1 რეკრეაცია, წიგნსაცავი, ბიბლიოთეკა, 4 ადმინისტრაციული ოთახი 

(სამასწავლებლო, ბუღალტერია, კანცელარია და დირექტორის კაბინეტი), სანკვანძი(ბიჭების და 

გოგოების),კაცი და ქალი მასწავლებლებისათვის და შშმ პირებისათვის. იატაკის მდგომარებიდან 

გამომდინარე ყველა დაზიანებული ნაწილი ნაწილობრივ ან მთლიანად შეიცვლება ახალი 

ვინილით. ყველა სართულზე იატაკები სრულად იქნება მოხსნილი და მოპირკეთდება ნახაზებში 

მითითებული გადაწყვეტილების მიხედვით. ვინილის ფილები მოეწყობა: საკლასო ოთახებში, 

ადმინისტრაციაში, კორიდორებსა და ვესტიბიულში. მრავალფუნქციონალურ ლაბორატორიაში 

მოეწყობა  ანტიბაქტერიული ვინილის ტიპის იატაკი. ტუალეტებში ჭერი მოწყობილი იქნება 

ნესტგამძლე თაბაშირ - მუყაოს ფილებით, რომელიც განლაგდება ლითონის კარკასზე. 

ყველა არსებული კედელი სრულად იქნება გასუფთავებული ძველი მოპირკეთებისგან და 

გალესილი იქნება ქვიშა-ცემენტის ხსნარით და შეღებილი წყალ-ემულსიის საღებავით. კედლები 

ტუალეტებში მოპირკეთებული იქნება კერამიკული ფილებით. კედლებისა და ფილების ფერები 

და ზომები შეთანხმებული იქნება დამკვეთთან. სკოლის შენობის ფანჯარები ცუდ 

მდგომარეობაშია, ისინი დამზადებულია ხისაგან და საჭიროებს შეცვლას. ყველა არსებული ხის 



კარი შეიცვლება მდფ-ის მასალით. არსებული სახურავი, რომლეიც მოწყობილია თუნუქის 

ფენილით, არ არის დამაკმაყოფილებელ მდგომარეობაში და საჭიროებს რეაბილიტაცია. 

ტერიტორიის რეაბილიტაცია:  

ტერიტორიას ჩაუტარდება რეაბილიტაცია, რესტავრირდება სპორტული დარბაზი, თანამედროვე 

სტანდარტების შესაბამისად და მოხდება მისი ინვენტარით უზრუნველყოფა, ასევე 

დამონტაჟდება განათების ბოძები. ასევე მოეწყობა ორი წყლის სოკო, რომელიც ადაპტირებულია 

შშმ პირთათვის, ეზოს ტერიტორიაზე ყოველ 10 მეტრში მოეწყობა განათების ბოძები. მოეწყობა 

ახალი ბეტონის სარინელი და ასევე ასფალტის საფარით მოეწყობა ბილიკებიც, რომელსაც 

შემომზღუდავად დაუმონტაჟდება ბაზალტის ბორდიურები. მოხდება არსებული. პროექტი 

ითვალისწინებს ახალი საქვაბის მშენებლობას. ასევე მოეწყობა პარკინგი სკოლის შემოსასვლეში, 

რომელიც გათვლილია 6 ავტომანქანაზე, რომელთაგან ერთი გამოყეფილია შშმ პირთათვის. 

მოხდება სახურავის დემონტაჟი ძირითად კორპუსზე და დამხმარე ნაგებობებზე, მათ ბურულად 

გამოყენებული იქნება მეტალო-კრამიტის ფენილი. ყველა გასასვლელს მოეწყობა წინაფრის 

კონსტრუქცია, ლითონის კონსტრუქციით, რომლის ბურულად გამოყენებული იქნება მეტალო-

კრამიტის ფენილი. ვინაიდან მოხდება სკოლის ადაფტირება შშმ პირთათვის, მოეწყობა 

შემინული ლიფტი რომელიც, მიაშენდება შენობას და უზრუნველყოფს ორივე სართულზე 

მოხვედრას შშმ პირთათვის. სკოლის შემომზღუდავი ლითონის ღობე დემონტაჟირდება და 

მოეწყობა ახალი ღობე ლითონის მილკვადრატებით, ლითონის ბადითა და დგარების 

დაბეტონებით, ასევე მოხდება სკოლის ტერიტორიაზე  სპორტული მოედანის რეაბილიტაცია. 

 

 


